
DATOS GLOBAIS DO FESTIVAL
O OUTONO FOTOGRÁFICO, é o festival galego de fotografía, decano da Península Ibérica e o segundo máis antigo do mundo. Este ano chega á súa 31 edición.
Estrutura do festival:

Sección Oficial: o festival convida a autoras/es e curadoras/es para programar aquelas exposicións tratadas dende un punto de vista profesional do mundo da arte e da fotografía.

Outono Aberto: A través dunha convocatoria aberta na web, selecciónanse traballos de amadoras/es e coordínanse a súa exposición.

Historias da fotografía galega: para a recuperación do traballo de fotógrafas/os de Galicia xa falecidos.
Ademais, o festival programa unha morea de actividades, conferencias, obradoiros, cursos, accións, concursos. 

Unha das propostas que comeza este ano, con vocación de futuro, é o Premio de Fotografía Contemporánea, dotado con 16.000 € e que gañou Daniel Díaz Trigo co proxecto “Posesións para un esquecimento”
Datos desta edición:

126 exposicións
das que 37 son da Sección Oficial 
506 autoras e autores (entre individuais e colectivas)
99 espazos expositivos

Presenza en 41 localidades de tres países
38 cursos e obradoiros
Director do Outono Fotográfico: Xosé Lois Vázquez: 606385993 | xlvazquez@outonofotografico.com 

Curador da Sección Oficial: Vítor Nieves: 676233486 | vitornieves@outonofotografico.com 

DATOS DO FESTIVAL NO SALNÉS
3 exposicións
33 autoras e autores
3 espazos expositivos

IMAXINA QUE...

de Rosi Pardal Aragunde 

Galería Besada. O Grove

do 4 ao 30 de outubro.

MÓBIL_FOTO_CREA

de Mónica Alonso, Cristina Brea, Raquel Calviño, Jose Chazo, Luis Díaz, Nena Diamon, Rafa Fariñas, Nuria Figueiredo, Xabier Fernández, Ana Fresco, Gonzalo García Matalobos, Sandra González Oubiña, Santi Gavín, Rita Ibaretxe, Mónica Irago, Gonzalo Matalobos, Marcos Míguez, Rosa Neutro, Alejandro Novoa, Elisa Pereira, Chou Pequeira, Jose Pérez Moldes, Paula Pez, Carlos Puga, Santiago R. Gavín, Ana Rello, Rubén Rodríguez, Xaquín Rosales, Alicia Seoane, Alba Sotelo, Alicia Valiño, Ramón Vaquero e Miguel Vidal

Curadoría: lomasmínimo (Carlos Puga e Xaquín Rosales).

Pazo de Torrado. Cambados
do 8 de novembro ao 7 de xaneiro.

TERRA DE XEO

de Antón Varela

Sala Rivas Briones. Vilagarcía de Arousa

do 15 de novembro ao 13 de decembro

SINOPSE:

Islandia significa «terra de xeo» na lingua propia da illa. Foi o nome que lle puxeron os primeiros poboadores, chegados do continente arredor do século IX. A sensación que experimentaron aqueles homes non debía ser moi diferente da que aínda sentimos hoxe cando visitamos por primeira vez aquela terra. Un lugar que estremece, moi afastado esteticamente das paisaxes que estamos acostumados a contemplar. Terra de xeo busca esa diferenza, esa característica esencial da natureza islandesa e como o home se adaptou a aquel lugar, tan diferente do noso contorno, que por momentos non alcanzamos a comprender.

 

BIOGRAFÍA:

Antón Varela. Caión. A Coruña 1981
Leva os últimos 12 anos formándose e traballando en diversos eidos da imaxe, o audiovisual e o deseño. Nos últimos tempos dedícase principalmente ao deseño gráfico.
Antón Varela obtivo premios e participou en varias mostras colectivas e individuais tanto de fotografía como doutras disciplinas.

O festival Outono Fotográfico desembarca no Salnés
A 31 edición do festival galego de fotografía trae ao Salnés tres exposicións e segue coa expansión chegando ás oito cidades de Galicia, ocupando o norte de Portugal e O Bierzo. Neste 2013 sitúase á altura dos grandes eventos fotográficos mundiais co lanzamento do Premio Galicia de Fotografía Contemporánea.

O festival aposta neste outono pola consolidación da Sección Oficial, nacida o pasado ano para equiparalo a outros festivais de todo o mundo, na procura da modernización e a profesionalización. Así este ano, a Sección Oficial conta con 37 exposicións espalladas polas catro provincias, en Portugal, e, como ven sendo habitual en Barcelona, onde tamén gaña espazos expositivos.
Curadores como Rui Prata, Ángel Calvo, Carolina Martínez, Manuel Sendón ou Tono Arias, traballaron man a man con autoras e autores como Martin Parr, Aude Léonard, Antía Moure, David Catá, Cynthia Nudel, Xulio Correa, Juan Adrio, Luisa Dörr, Ian Welder, David Alan Havey, Alec Soth, Rosa Muñoz, Félix Fernández ou Gaüeca, entre moitos outros. Polo que a Sección Oficial do festival segue a procurar a excelencia polo camiño da arte con autoras e autores nacionais e internacionais de recoñecido prestixio.
O festival non para de crecer, e así, na 31 edición gaña espazos expositivos que suman xa 99, e establécese nas oito cidades galegas. O crecemento xeográfico fóra de Galicia, faise patente non só no veciño Portugal, senón tamén levando exposicións ao Bierzo.

No Salnés, a oferta vai desde a xa clausurada exposición de Rosi Pardal na Galería Besada de O Grove, até a inaugurada a pasada semana no Pazo de Torrado de Cambados onde se mostran os traballos de 31 autores e autoras que traballan co seu móvil para acadar as imaxes que expoñen. Un dos espazos que acolle ao festival é a Sala Rivas Briones de Vilagarcía, que mostrará a obra de Antón Varela, que trae á capital arousá a súa obra “Terra de Xeo” logo de ter exposto en diversos e prestixiosos lugares.

Con “Terra de Xeo”, o artista quere transmitir “a sensación que experimentaron aqueles primeiros poboadores que chegaron a Islandia” di Antón Varela, que asegura que “non debía ser moi diferente da sensación que aínda sentimos hoxe cando visitamos por primeira vez aquela terra, pois é un lugar que estremece, moi afastado esteticamente das paisaxes que estamos acostumados a contemplar”. En palabras de Vítor Nieves, o coordinador do Outono Fotográfico, “Terra de xeo busca esa diferenza, esa característica esencial da natureza islandesa e como o home se adaptou a aquel lugar, tan diferente da nosa contorna, que por momentos non alcanzamos a comprender”.
A programación do festival é pública desde hai unhas semanas na súa web, e suma 126 exposicións nas que participan 506 autoras e autores, 38 accións formativas como cursos e workshops, o que fai que o festival galego da fotografía estea presente en 41 localidades de tres países.

Alén da programación anual, o Outono Fotográfico comeza este ano cun proxecto con vocación de continuidade. O lanzamento do I Premio de Fotografía Contemporánea, patrocinado pola Deputación de Lugo e a Xunta de Galicia, sitúa ao festival en pé de igualdade cos máis recoñecidos do mundo, xa que, a dotación do Premio de 16.000 euros a un só proxecto fotográfico, convérteo na convocatoria fotográfica máis dotada da Península Ibérica. O Premio conseguiuno Daniel Díaz Trigo co seu proxecto “Posesións para un esquecimento”.
Máis información en www.outonofotografico.com | prensa@outonofotografico.com

